57. stjórnarfundur LSE haldinn í Bændahöllinni 8. nóv. 2010 kl. 13:00

Dagskrá:
1. Fundur settur – fundargerð síðasta fundar.

2. Skipting embætta innan stjórnar.
3. Aðalfundur LSE 2010.

- Fundargerð aðalfundar
- framkvæmd fundarins

- tillögur frá fundinum

4. Fundur formanns og framkvæmdastjóra með sjávarútvegs- og landbúnaðarnefnd.
5. Fundur með ráðherra um stefnuna í nytjaskógrækt.
6. Tillaga frá  kolefnisnefnd um stofnun félags – áður kynnt á stjórnarfundi.
7. Átaksverkefni í skógrækt – umsókn um styrki.
8. Úrvinnsla úr skógarafurðum , Skógargull – umsókn um styrki.
9. Jólatrjárækt – LSE verkefni.
10. Ráðstefna um úrvinnslu á timbri.
11. Heimasíða LSE.
12. “Við skógareigendur.”

13. Erfðamál í skógrækt.
14. Sjálfboðaliðar í skógrækt, erindi frá SEEDS.
15. Næsti fundur.
16. Önnur mál.
1. Formaður, Edda Kr. Björnsdóttir, setti fundinn kl. 13:15 og bauð menn velkomna. Auk hennar voru mætt Björn B. Jónsson, Ásvaldur Magnússon, Anna Ragnarsdóttir, María E. Ingvadóttir, nýkjörin stjórnarmaður og var hún boðin sérstaklega velkomin og Reynir Ásgeirsson sem reit fundargerð. Því næst voru fundargerðir tveggja síðustu stjórnarfunda bornar upp til samþykktar, en fundur nr. 55 var símafundur og voru þær samþykktar samhljóða. 

2. Eftirfarandi skipan stjórnar var samþykkt: Edda Kr. Björnsdóttir, formaður, Ásvaldur Magnússon, varaformaður, Reynir Ásgeirsson, ritari, María E. Ingvadóttir, gjaldkeri og Anna Ragnarsdóttir, meðstjórnandi. 
3. Aðalfundargerð var lögð fram til skoðunar. Hún er mikil að vöxtum og vel unnin og eru fundarriturum færðar bestu þakkir fyrir.

Aðalfundur tókst mjög vel að mati stjórnar. Endurskoða þarf kostnað LSE fyrir næsta aðalfund.
Tillögur frá allsherjarnefnd: 1. Vísað til stjórnar. 2. Vísað til stjórnar. 3. Vísað til stjórnar. 4. Vísað til stjórnar. 5. Vísað til stjórnar. 6. Verður send viðkomandi sveitarstjórnum. 7. Verður send á landshlutaverkefnin. 8. Verður send á sjávarútvegs- og landbúnaðarráðuneytið. 
Tillögur frá félagsmálanefnd: 1. Verður send á Félag skógarbænda á Austurlandi. 2. Vísað til stjórnar. 3. Vísað til stjórnar. 4. Vísað til stjórnar. 5. Tillagan hefur verið afgreidd. 
Tillögur frá laganefnd: 1. Verður send umhverfisráðherra. 2. Vísað til stjórnar. 

Tillaga frá taxtanefnd: Verður send framkvæmdastjórum landshlutaverkefnanna og formönnum skógarbændafélaganna. 

Tillögur frá fjárhagsnefnd: 1. Vísað til stjórnar. 2. Vísað til stjórnar. 3. Verður send öllum formönnum skógarbændafélaganna. 4. Vísað til stjórnar. 

4. Framkvæmdastjóri, Björn B. Jónsson fór á fund með sjávarútvegs- landbúnaðarnefnd og var vel tekið. 

5. Á fundi stjórnar LSE með sjávarútvegs- og landbúnaðarráðherra, aðstoðarmanni hans og ráðuneytisstjóra fór ráðherra lauslega yfir nokkur atriði úr skýrslu nefndar um mörkun langtímastefnu íslenskrar nytjaskógræktar sem Jón Birgir Jónsson, fyrrverandi ráðuneytisstjóri veitti forstöðu. Ráðherra óskaði eftir ályktun stjórnar um skýrsluna. Ályktunin er eftirfarandi:
„Stjórn LSE samþykkir eftirfarandi ályktun til sjávarútvegs- og landbúnaðarráðherra:

Á stjórnarfundi Landssamtaka skógareiganda þann 8. nóvember sl., var samþykkt að árétta við sjávarútvegs- og landbúnaðarráðherra, að stjórn LSE telur að málefni landshlutabundnu skógræktarverkefnanna eigi að vera í sjávarútvegs- og landbúnaðarráðuneyti, en ekki í umhverfisráðuneyti. Skógrækt er í flestum nágrannalöndum okkar skilgreind sem landbúnaður.  Skógarauðlindin mun í framtíðinni skipa verðugan sess í iðnaðarúrvinnslu og gegna mikilvægu hlutverki í loftslagssamningum þjóðarinnar. 

Við  breyttar aðstæður í íslensku efnahagslífi og vilja sjávarútvegs- og landbúnaðarráðuneytisins  til að styrkja stöðu landshlutabundinnar skógræktar, er lykilatriði að starfsstöðvar verkefnanna verði áfram í hverjum fjórðungi. Ef breyting verður á stjórnunarþætti og fyrirkomulagi verkefnanna er eðlilegt að stjórn Landssamtaka skógareigenda verði höfð með í ráðum um þær breytingar og að félagsstjórnir skógarbænda í hverjum landshluta, verði virkjaðar til styrktar verkefnunum heima í héruðum.

Stjórn LSE fagnar aðgerðaáætlun ríkisstjórnar Íslands í loftslagsmálum, sem gerir ráð fyrir bindingu á kolefni úr andrúmsloftinu með skógrækt, skógarumhirðu og landgræðslu sem verða skal að lágmarki 775 Gg árið 2020. Þar sem framkvæmd á þessum hluta aðgerðaáætlunarinnar er að hluta til hjá sjávarútvegs- og landbúnaðarráðuneyti þá væntir stjórn LSE eftir góðri samvinnu við ráðuneytið um framkvæmd og eftirfylgni þessarar áætlunar. Stjórn LSE gerir sér fyllilega grein fyrir þeirri ábyrgð sem felst í þessum hluta aðgerðaáætlunarinnar, sem gerir ráð fyrir aukinni bindingu kolefnis með nýjum skógum og skógarumhirðu.  

Stjórn LSE er ávallt reiðubúin til samstarfs og að kynna ráðuneytinu, með hvaða hætti skógareigendur hafa nú þegar hafið það verk að auka verðmæti afurða skóga sinna, þar með talið kolefnisbindingu, en það starf fellur mjög vel að metnaðarfullri aðgerðaáætlun ríkisstjórnarinnar.” 

6. María ræddi um stofnun félags sem yrði afurðasölufélag skógarbænda gegn þóknun sem hlutfalli af söluandvirði. Félagið myndi vinna með bændum að vöruþróun, markaðssetningu og dreifingu afurða og sölu á kolefnisbindingu. Mikil umræða fór fram um vottun á kolefnisbindingu, gæðastýringu og gæðaeftirlit hinna ýmsu afurða skógabænda.
7. Björn B. Jónsson hefur leitað upplýsinga um möguleika LSE á fjárstyrk frá ESB vegna gæðastýringar í skógrækt. Styrkveiting er m.a. háð því að skógarbændur yfirfæri þekkingu erlendis frá á þeim málum í skógrækt til sín. 

8. Björn fór einnig á fund skrifstofustjóra í iðnaðarráðuneytinu. Niðurstaða þess fundar var að rétt væri að sækja um styrk til svonefnds „Norðurslóðaverkefnis” til að halda áfram með verkefnið „Skógargull.”

9. LSE hefur samþykkt að fara í átaksverkefni í jólatrjáarækt. Björn lagði fram drög að akurræktun á jólatjám. Verkefnin eru hugsuð sem hópverkefni þar sem 3-10 manns mynda starfshópa sem hafa með sér samstarf og miðla þekkingu og reynslu sem þeir senda síðan framkvæmdastjóra LSE einu sinni á ári. Hvert verkefni nær til 12 ára og eru lok þess síðasta áætluð árið 2025.
10. LSE hyggst efna til ráðstefnunnar „Úrvinnsla timburs úr íslenskum skógum – Staða og framtíð” í febrúar á næsta ári. Markmiðið er að stefna saman opinberum aðilum og einkaaðilum til að fjalla um úrvinnslu úr íslenskum skógum. Björn mun senda bréf til iðnaðarráðuneytisins til kynningar á málinu. 

11. Stjórn samþykkir að fara þess á leit við Þórarinn Svavarsson að hann haldi áfram með heimasíðu LSE. 

12. Reynir upplýsti að í undirbúningi væri útgáfa á haustblaði samtakanna „Við skógareigendur.” Haldinn hefði verið símafundur nýlega með flestum formönnum  skógarbændafélaganna og hluta ritnefndar þar sem menn voru brýndir til að afla efnis í blaðið o.fl. 
13. Björn lagði fram rúmlega 7 blaðsíðna skýrslu um stöðu erfðaauðlindamála í skógrækt á Íslandi og stefnumörkun LHV. Þar er farið yfir stöðu einstakra tegunda/ættkvísla s.s. birkis, lerkis, grenis, elris, víðitegunda og fjölmargra annarra. 
14. Edda lagði til að LSE setti sér siðareglur í framhaldi af erindi um sjálfboðaliðastörf SEEDS.

15. Símafundur er áætlaður í desember.

16. Önnur mál voru engin.


Fundi slitið um kl. 17:15. 







Reynir Ásgeirsson, ritari
